
Nd. 341. Frumvarp til laga [85. mál]
um efnahagsaðgerðir.

(Eftir 2. umr. í Nd. 14. febr.)

Samhljóða þskj. 87 með þessum breytingum:

1. gr. hljóðar svo:
Vegna samdráttar þjóðartekna og í þeim tilgangi að draga úr víxlgangi kaupgjalds og

verðlags skal að því er varðar tímabilið 1. desember 1982 til 28. febrúar 1983 fella niður
helming af þeirri verðbótahækkun launa er ella hefði orðið vegna ákvæða í 48.-52. gr. laga
nr. 13/1979, sbr. 5. gr. laga nr. 10/1981.

Ákvæði 1. mgr. skal einnig taka til launa í verðlagsgrundvelli landbúnaðarins og í
vinnslu- og dreifingarkostnaði búvara, sbr. lög nr. 95/1981.

Þegar verð á þeim fisktegundum, sem tilgreindar eru í tilkynningu Verðlagsráðs
sjávarútvegsins nr. 11/1982, er ákveðið í fyrsta skipti eftir 1. september 1982, skal
meðalhækkun á verði þeirra fisktegunda ekki vera meiri en nemur hækkun verðbóta á laun
eftir 1. september til þess tíma, er fiskverðsákvörðun tekur gildi, að teknu tilliti til 1. mgr.
þessarar greinar.

3. gr. hljóðar svo:
Þá er skilað er til banka gjaldeyri fyrir útfluttar sjávarafurðir framleiddar fyrir 23. ágúst

1982, skal hann greiddur útflytjanda á því kaupgengi, sem í gildi ~r, þegar útflutningsskjöl
eru afgreidd í banka við gjaldeyrisskil, að frádregnum 6,5% gengismun,

Útfluttar skreiðarafurðir skulu greiddar á því kaupgengi, sem í gildi er þegar
útflutningsskjöl eru afgreidd í banka við gjaldeyrisskil. Að öðru leyti kveður ríkisstjórnin
nánar á um til hvaða annarra afurða þetta ákvæði skuli taka, og eru ákvarðanir hennar þar
að lútandi fullnaðarúrskurðir.

Áður en umræddu fé er ráðstafað, skal greiða af því hækkanir á flutningskostnaði og
öðrum sambærilegum kostnaði við útflutning vegna þeirra afurða sem þessi lög taka til.

7. gr. hljóðar svo:
1. gr. laga nr. 107/1978 um sérstakt tímabundið vörugjald með áorðnum breytingum,

sbr. 1. gr. laga nr. 82/1981, breytist með svofelldum hætti:
a) 1. og 2. málsliður 1. gr. laganna, sbr. 1. gr. laga nr. 82/1981, orðist svo:

Greiða skal í ríkissjóð sérstakt vörugjald. Gjaldið skal greitt til og með 31.
desember 1983 í eftirfarandi tveimur gjaldflokkum:

b) Upphaf A-liðar 1. gr. laganna orðist svo:
Af vörum í eftirgreindum tollskrárnúmerum greiðist 24% gjald en á tímabilinu frá

og með 23. ágúst 1982 til og með 28. febrúar 1983 skal þó greiða 32% gjald:
e) Upphaf B-liðar 1. gr. laganna orðist svo:

Af vörum í eftirgreindum tollskrárnúmerum greiðist 30% gjald en á tímabilinu frá
og með 23. ágúst 1982 til og með 28. febrúar 1983 skal þó greiða 40% gjald:


